
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চেনা দায়।
৫১



দশ পনরদিবসমাত্র সেই ব্যক্তি সেই স্থানে বাস করিয়া আট দশদিবস হইল, সেই স্থান পরিত্যাগ করিয়া তিনি কোথায় চলিয়া গিয়াছেন। এই ব্যাপার জানিতে পারিয়া আমি তাহাকে বাহির করিবার নিমিত্ত অনেক চেষ্টা করিলাম; কিন্তু তাহার কোনরূপ সন্ধানই করিয়া উঠিতে পারিলাম না। যখন তাহার কোনরূপ সন্ধান পাইলাম না, তখন বছিরুদ্দিনের নিমিত্তও অনেক স্থানে অনেকরূপ অনুসন্ধান করিলাম; কিন্তু তাহারও কোন রূপ ঠিকানা করিয়া উঠিতে সমর্থ হইলাম না।

 “এখন মহাশয়। আমি আপনার নিকট আসিয়াছি, এবং যাহা যাহা ঘটিয়াছিল, তাহার সমস্ত কথা অকপটচিত্তে আপনার নিকট প্রকাশ করিয়া বলিলাম, এখন আপনার বিবেচনায় যাহা কর্ত্তব্য হয়, তাহা করুন।” এই বলিয়া তিনি রোদন করিতে লাগিলেন।

 তাঁহাকে আমি সান্ত্বনা করিয়া, ‘এই মোকদ্দমার অনুসন্ধানের ভার আমি গ্রহণ করিব,’ এই বলিয়া তাহাকে কথঞ্চিৎ পরিমাণে সুস্থ করিলাম।

 পরদিবস হইতেই আমি এই মোকদ্দমার অনুসন্ধানে প্রবৃত্ত হইলাম। এইরূপ উপায় অবলম্বন করিয়া, যে সকল লোক জীবনপন করিয়া থাকে, তাহাদিগের অনেককেই আমি জানিতাম। সেই লোকদিগকে ক্রমে আমি সেই বাবুকে দেখাইতে লাগিলাম। এইরূপে প্রায় দুই তিনদিবসকাল অনেক লোককে তাঁহাকে দেখাইতে দেখাইতে একটী লোককে তিনি চিনিতে পারিলেন এবং কহিলেন, “মহাশয়! ইহার নামই বছিরুদ্দিন।”

 বছিরুদ্দিনকে এই কথা জিজ্ঞাসা করিলে, যেরূপ ঘটনা হইয়া ছিল, সে আমার নিকট সেইরূপই বলিল। পরিশেষে কহিল,

